
    Məhkəmə-Hüquq Şurasının təkliflərini
nəzərə alaraq, Azərbaycan Respublikası Kons-
titusiyasının 109-cu maddəsinin 9-cu bəndini
rəhbər tutaraq qərara alıram:
    1. “Məhkəmələr və hakimlər haqqında”
Azərbaycan Respublikası Qanununun 94-cü
və 96-cı maddələrinə uyğun olaraq, hakim
vəzifəsinə aşağıdakı namizədlər birinci ins-
tansiya məhkəmələrinin hakimləri təyin edil-
sinlər:

ağır cinayətlər məhkəmələri üzrə:

      Lənkəran Ağır Cinayətlər Məhkəməsi
    Məmmədova Esmira Qərib qızı
    Şəki Ağır Cinayətlər Məhkəməsi
    Əfəndizadə Tural Qurbanəli oğlu

inzibati məhkəmələr üzrə:

    Naxçıvan Muxtar Respublikasının İn-
zibati Məhkəməsi
    Əliyev Tural Yusif oğlu
    Gəncə İnzibati Məhkəməsi
    Əliyeva Leyla Kamil qızı
    Sumqayıt İnzibati Məhkəməsi
    Həbibova Könül Əbülfəz qızı
    Şirvan İnzibati Məhkəməsi
    Qurbanova Pərvanə Tahir qızı

kommersiya məhkəmələri üzrə:

    Gəncə Kommersiya Məhkəməsi
    Qələndərzadə Ramiq Ramis oğlu
    Sumqayıt Kommersiya Məhkəməsi
    Həmidli Fərman Fəzail oğlu

hərbi məhkəmələr üzrə:

    Gəncə Hərbi Məhkəməsi
    Bəşirov Cəmil İsmayıl oğlu
    Quliyev Tariyel Şirindil oğlu

Bakı şəhərinin rayon məhkəmələri üzrə:

     Bakı şəhəri Binəqədi Rayon Məhkəməsi
    Məmmədov Pərviz Şahin oğlu
    Bakı şəhəri Nəsimi Rayon Məhkəməsi
    Musayeva Vüsalə Vahid qızı
    Bakı şəhəri Nizami Rayon Məhkəməsi
    Əliyeva Starə Vidadil qızı
     Bakı şəhəri Suraxanı Rayon Məhkəməsi
    Muradov Pərviz Namiq oğlu
    Rzayeva Fəridə İslam qızı

rayon (şəhər) məhkəmələri üzrə:

    Abşeron Rayon Məhkəməsi
    Qasımov Abusət Sahib oğlu
    Mirhəsənli Mirnəsir Mirfazil oğlu
    Ağdaş Rayon Məhkəməsi
    Mürsəlova Aygün Mayıl qızı
    Füzuli Rayon Məhkəməsi
    İsmayılov Elmir Akif oğlu
    Gəncə Şəhər Məhkəməsi
    Xanməmmədova Liza Əliəşrəf qızı
    Göyçay Rayon Məhkəməsi
    Qurbanova Gülnaz İntiqam qızı
    Hacıqabul Rayon Məhkəməsi
    Bayramov Orxan Telman oğlu
    Xaçmaz Rayon Məhkəməsi
    Abiyeva Nərmin Mirhəsən qızı

    Əliyeva Aynur Məhəmməd qızı
    Mingəçevir Şəhər Məhkəməsi
    Quliyeva Güləndam Gündüz qızı
    Salyan Rayon Məhkəməsi
    Əliyeva Vəsilə Əlövsət qızı
    Sumqayıt Şəhər Məhkəməsi
    İsmayılov Samir Bəyistan oğlu
    Şirəliyeva Vəfa Zavrulla qızı
    Şabran Rayon Məhkəməsi
    Mirzəfərova Könül Murtuz qızı
    Şəki Rayon Məhkəməsi
    Musayev Kamran İbrahim oğlu
    Şirvan Şəhər Məhkəməsi
    Məmmədli Aydan Zakir qızı
    Ucar Rayon Məhkəməsi
    Bədəlov Xəyal Natiq oğlu.
    2. “Məhkəmələr və hakimlər haqqında”
Azərbaycan Respublikası Qanununun 94-cü
maddəsinə və 97-ci maddəsinin ikinci his-
səsinə uyğun olaraq aşağıdakı hakimlərin
vəzifələri dəyişdirilsin:
    Aytən Heydər qızı Əliyeva Bakı Kom-
mersiya Məhkəməsinin hakimi vəzifəsindən
azad edilərək Bakı Ağır Cinayətlər Məhkə-
məsinin hakimi təyin edilsin;
    Kamran Nüsrət oğlu Muxtarov Gəncə
Hərbi Məhkəməsinin hakimi vəzifəsindən
azad edilərək Bakı Ağır Cinayətlər Məhkə-
məsinin hakimi təyin edilsin;
    Elnur Aləm oğlu Nuriyev Bakı şəhəri Su-
raxanı Rayon Məhkəməsinin hakimi vəzifə-
sindən azad edilərək Bakı Ağır Cinayətlər
Məhkəməsinin hakimi təyin edilsin;

    Anar Böyükkişi oğlu Sadıqov Xaçmaz
Rayon Məhkəməsinin hakimi vəzifəsindən
azad edilərək Bakı Ağır Cinayətlər Məhkə-
məsinin hakimi təyin edilsin;
    Azər Heydər oğlu Tağıyev Bakı şəhəri
Nəsimi Rayon Məhkəməsinin hakimi vəzi-
fəsindən azad edilərək Bakı Ağır Cinayətlər
Məhkəməsinin hakimi təyin edilsin;
    Nurəddin Nizami oğlu Hüseynli Gəncə
Hərbi Məhkəməsinin hakimi vəzifəsindən
azad edilərək Sumqayıt Ağır Cinayətlər Məh-
kəməsinin hakimi təyin edilsin;
    Elçin Qüdrət oğlu Məmmədov Sumqayıt
Şəhər Məhkəməsinin hakimi vəzifəsindən
azad edilərək Sumqayıt Ağır Cinayətlər Məh-
kəməsinin hakimi təyin edilsin;
    Nahid Namiq oğlu Mirzəyev Şəki Ağır
Cinayətlər Məhkəməsinin hakimi vəzifəsindən
azad edilərək Sumqayıt Ağır Cinayətlər Məh-
kəməsinin hakimi təyin edilsin;
    Kənan Zakir oğlu Hüseynov Gəncə Şəhər
Məhkəməsinin hakimi vəzifəsindən azad edi-
lərək Bakı Kommersiya Məhkəməsinin hakimi
təyin edilsin;
    Fikrət Hüseyn oğlu Əliyev Sumqayıt
Şəhər Məhkəməsinin hakimi vəzifəsindən
azad edilərək Bakı Hərbi Məhkəməsinin ha-
kimi təyin edilsin.
    3. Bu Sərəncam imzalandığı gündən qüv-
vəyə minir.

İlham ƏLİYEV
Azərbaycan Respublikasının Prezidenti

Bakı şəhəri, 11 oktyabr 2023-cü il 

    Azərbaycan Respublikasının Pre-
zidenti İlham Əliyev oktyabrın
11-də MDB-yə üzv dövlətlərin təh-
lükəsizlik və xüsusi xidmət orqanları
rəhbərləri Şurasının 53-cü iclasının
iştirakçılarını – Rusiya Federasiyası
Federal Təhlükəsizlik Xidmətinin
direktoru, MDB dövlətlərinin təh-
lükəsizlik və xüsusi xidmət orqanları
rəhbərləri şurasının sədri Aleksandr
Bortnikovu, Rusiya Federasiyası
Xarici Kəşfiyyat Xidmətinin di-
rektoru Sergey Narışkini, Belarusun
Dövlət Təhlükəsizlik Komitəsinin
sədri İvan Terteli, Qazaxıstanın
Milli Təhlükəsizlik Komitəsinin
sədri Yermek Sagimbayevi, Qırğı-
zıstanın Baş nazirinin müavini,
Dövlət Milli Təhlükəsizlik Komi-
təsinin sədri Kamçıbek Taşiyevi,
Özbəkistanın Dövlət Təhlükəsizlik
Xidmətinin sədri Abdusalom Azi-
zovu, Tacikistanın Dövlət Milli
Təhlükəsizlik Komitəsinin sədri
Saymumin Yatimovu və MDB-yə
üzv dövlətlərin Antiterror Mərkə-
zinin rəhbəri Yevgeniy Sısoyevi
qəbul edib.
    Dövlətimizin başçısı görüşdə çı-
xış etdi.

Prezident İlham Əliyevin
çıxışı

    – Hörmətli qonaqlarımızı, dost
ölkələrin xüsusi xidmət orqanlarının
rəhbərlərini salamlamağa şadam.
    Əminəm ki, Bakıda keçirilən
tədbir qarşılıqlı fəaliyyətimizin
möhkəmlənməsi işinə xidmət edə-
cək və gələcək əməkdaşlığa daha
bir töhfə olacaq. Əlamətdar haldır
ki, sizin iclasınız dövlət başçılarının
da ünsiyyətinə və qarşılıqlı fəaliy-
yətimizin çox mühüm məsələlərinin

müzakirəsinə kömək edəcək
MDB-nin növbəti sammiti ərəfə-
sində keçirilir. Azərbaycan MDB-nin
işində iştirak etməyə həmişə böyük
əhəmiyyət verib. Bütün istiqamətlər
üzrə və əlbəttə, təhlükəsizliyin möh-
kəmləndirilməsi sahəsində sıx tə-
maslar mövcuddur. Sizin işiniz,
həmçinin həmkarlar arasında qar-
şılıqlı fəaliyyət hazırkı mürəkkəb
beynəlxalq şəraitdə xüsusi əhəmiy-
yətə malikdir, çünki təhdidlər artır,
yeni qeyri-sabitlik ocaqları yaranır
və ölkələrimizin sabitliyi və təhlü-
kəsizliyi bir çox hallarda sizin struk-
turların operativ işindən asılıdır.
    Düşünürəm ki, siz bugünkü ic-
lasda da əməkdaşlığın möhkəm-
ləndirilməsi məsələlərini müzakirə
edəcəksiniz. Əlbəttə, daim operativ
informasiya mübadiləsi aparmaq
zəruridir. Siz hamıdan yaxşı bilir-
siniz ki, informasiya, o cümlədən

onun qəbul edilməsi və ona reaksiya
verilməsi baxımından böyük əhə-
miyyətə malikdir. Əlbəttə ki, ölkə -
lərimiz arasında sıx qarşılıqlı fəa-
liyyət əməkdaşlığın səmimi, məq-
sədyönlü, nəticəyə və mümkün
təhdidlərin profilaktikasına və ya
aradan qaldırılmasına yönəlmiş
əməkdaşlıq üçün gözəl imkanlar
yaradır.
    Ölkələrimizin yerləşdiyi regi-
onlarda, əlbəttə, xarici təhdidlər də
mövcuddur və bu istiqamətdə ope-
rativ iş riskləri minimuma endir-
məyə imkan verir. Bizim ölkələrin
yerləşdiyi məkanda ictimai-siyasi
sabitliyin möhkəmləndiyini görmək
sevindiricidir və dövlətlərimiz bir
çox çağırışların öhdəsindən uğurla
gəlir.
    Azərbaycana gəldikdə, artıq bi-
zim daxili təhdidlərimiz yoxdur.
Üç həftə əvvəl həyata keçirilən təd-

birlər nəticəsində Azərbaycanın su-
verenliyi tam bərpa olunub. Əlbəttə,
bu, regionumuzda təhlükəsizliyin
möhkəmlənməsi və sülhə nail olun-
ması üçün imkanlar yaradır. Biz
buna çalışırıq və hesab edirik ki,
başqa alternativ yoxdur. Son həftə-
lərdə baş verən hadisələrin mətbu-
atda, ilk növbədə, Qərb mediasında
müxtəlif cür, deyərdim ki, birtərəfli,
qərəzli və nə məsələnin tarixini, nə
də bugünkü reallıqları tamamilə əks
etdirmədən təqdim olunduğunu nə-
zərə alaraq son üç ildə baş verənlər
barədə sizi qısaca məlumatlandırmaq
istəyirəm. Amma mənim informa-
siyamın, necə deyərlər, daha dolğun
olması üçün tarixə qısa ekskursiya
etmək istəyirəm.
    Ondan başlayım ki, Dağlıq Qa-
rabağ adlı qurum tarixdə heç vaxt
mövcud olmayıb. 1805-ci ildə Ru-
siya imperiyasının tərkibinə daxil

olmuş Qarabağ xanlığı olub. Kü-
rəkçay sülh müqaviləsi imzalanıb,
onu Azərbaycan tərəfindən Qarabağ
xanı İbrahim Xəlil xan, – o, Qara-
bağın və Şuşanın xanı idi, – Rusiya
tərəfindən isə çar generalı Sisianov
imzalayıblar. Kürəkçay müqavilə-
sinin mətni internetdə var və hər
kəs tanış ola bilər. Orada erməni
əhalisi və ya erməni əhalisinin han-
sısa xüsusi hüquqları haqqında heç
bir xatırlatma yoxdur. Yəni bu, bir
daha aydın şəkildə ondan xəbər
verir və tarixçilər də yaxşı bilirlər
ki, Qarabağ əsrlərboyu, minillik-
lərlə bu ərazidə yaşamış azərbay-
canlıların məskunlaşdığı qədim
torpaqdır. Kürəkçay sülh müqa-
viləsindən sonra Azərbaycan xan-
lıqları ilə Rusiya arasında digər
Azərbaycan xanlıqlarının, o cüm-
lədən İrəvan xanlığının da Rusi-
yanın tərkibinə daxil olduğu daha
iki – 1813-cü ildə Gülüstan sülh
müqaviləsi və 1828-ci ildə Türk-
mənçay müqaviləsi olub. Həmçi-
nin bu sənədlərdə, təbii ki, söhbət
Azərbaycan torpaqlarından gedir-
di. Cənubi Qafqazın sovetləşdi-
rilməsindən sonra Dağlıq Qarabağ
Muxtar Vilayəti yaradıldı. O nə
üçün yaradıldı? Çünki XIX əsrin
həmin sənədlərindən sonra er-
məni əhalisinin İrandan və Şərqi
Anadoludan Azərbaycan ərazilə-
rinə kütləvi köçü başlandı. Artıq
sovetləşdirmə məqamında Azər-
baycanın Qarabağ regionunun mil-
li tərkibi XIX əsrin əvvəlində ol-
duğundan fərqli idi. Bunları nəzərə
alaraq ola bilər ki, daha hansısa
səbəblərdən sovet hakimiyyəti,

Xüsusi xidmət orqanlarının əməkdaşlığında yeni mərhələ

Sovet İttifaqı artıq həmin vaxt Dağlıq Qarabağ
Muxtar Vilayətini, hətta respublika deyil,
Azərbaycan SSR-in tərkibində vilayət yaratdı.
Bu, tam yüz il əvvəl baş verib. Artıq Sovet
İttifaqında mərkəzdənqaçma meyilləri başlayan
vaxtda, erməni separatçılığının və təcavüzkar
ekstremizmin baş qaldırdığı 1980-ci illərin
sonunda qeyri-rəsmi ekstremist təşkilatları
yaradıldı, təəssüf ki, mərkəzi sovet rəhbərliyi
tərəfindən buna lazımi qiymət verilmədi, bir
çox hallarda isə onları dəstəklədilər.
    Hamımız 1980-ci illərin sonunda Sovet
İttifaqına kimin başçılıq etdiyini xatırlayırıq
və təbii ki, başqa nə isə gözləmək mümkün
deyildi. Bütün bunlar ona gətirib çıxardı ki,
Azərbaycan və erməni xalqları arasında ənə-
nəvi sülh, dostluq və qarşılıqlı anlaşma mü-
nasibətləri pozuldu, zərərli milli müstəsnalıq,
üstünlük ideologiyası ortaya atıldı və Azər-
baycanın Qarabağ torpağına iddiaları əsas-
landırmaq üçün cəhdlər edilməyə başlandı.
Bu tendensiyalar artıq Sovet İttifaqının sü-
qutundan sonra açıq təcavüz və Azərbaycan
torpaqlarının işğalı ilə davam etdi. Nəticədə,
Azərbaycan ərazisinin, təxminən, 20 faizi –
həm Qarabağ bölgəsi, həm keçmiş Dağlıq
Qarabağ Muxtar Vilayəti, həm də həmin
muxtar quruma heç bir aidiyyəti olmayan
yeddi rayon işğal edildi. Etnik təmizləmə
həyata keçirildi, bir milyondan çox azər-
baycanlı öz doğma torpaqlarından qovuldu
və 2020-ci ilin payızına qədər vəziyyət belə
olaraq qaldı. Azərbaycan bütün vasitələrlə
məsələni sülh yolu ilə həll etməyə çalışdı.
Biz ATƏT-in himayəsi altında uzunmüddətli
və nəticəsiz danışıqlar prosesində iştirak
etdik. Yeri gəlmişkən, bu münaqişənin nizama
salınmaması bir daha göstərir ki, ATƏT-də
böyük dəyişiklik olmalıdır. Bu münaqişənin
timsalında biz həm də Birləşmiş Millətlər
Təşkilatının öz nüfuzundan və öz rıçaqla-
rından istifadə edə bilməməsinin şahidi
olduq. Belə ki, BMT Təhlükəsizlik Şurasının
erməni qüvvələrinin Azərbaycan ərazilərindən
dərhal çıxarılmasını tələb edən dörd qətnamə
qəbul etməsinə baxmayaraq, onlar əməldə
yerinə yetirilmədi. Biz uzun müddət gözlədik,
bizim ümidlərimiz var idi. Mən 2004-cü
ildən müxtəlif mərhələlərdə danışıqlarda iş-
tirak etdim, lakin, təəssüf ki, 2019-cu ildə
bütün ümidlər puça çıxdı. O vaxt Ermənis-
tanın baş naziri bəyan etdi ki, “Qarabağ Er-
mənistandır və nöqtə”. O bununla bütün da-
nışıqlara son qoydu və onları tamamilə mə-
nasız etdi. Onu demək lazımdır ki, bu,
suveren Azərbaycan dövlətinə qarşı açıq
ərazi iddiası idi, çünki dünyanın heç bir
ölkə si, o cümlədən Ermənistan qondarma
“Dağlıq Qarabağ respublikasını” tanımırdı.
Yəni erməni rəhbərliyinin bu təxribatçı,
düşünülməmiş, deyərdim ki, aydın olduğu
kimi, özünə qarşı sui-qəsdçi addımı və
digər, o cümlədən hərbi xarakterli təxribat
fəaliyyətləri, 2020-ci ilin sentyabrında 44
gün davam edən, Ermənistan ordusunun
tamamilə darmadağın olması və Azərbay-
canın ərazi bütövlüyünün bərpa edilməsi
ilə nəticələnən İkinci Qarabağ müharibəsinin
başlanmasına gətirib çıxardı. Rusiya Fede-
rasiyasının və şəxsən Prezident Vladimir
Vladimiroviç Putinin vasitəçiliyi ilə 2020-ci
il noyabrın 9-dan 10-na keçən gecə keçmiş
Dağlıq Qarabağ regionunun ətrafındakı ra-
yonların hələ də işğal altında olan ərazilərinin
də Azərbaycana qaytarılmasını, regiona isə
Rusiya sülhməramlı kontingentinin yeri-
dilməsini nəzərdə tutan üçtərəfli Bəyanat
imzalandı.
    Məsələnin qısa tarixçəsi budur. Belə bir
sual yarana bilər: bəs üç həftə əvvəl nə baş
verib? Belə ki, barəsində danışdığım Bə-
yannamənin imzalanmasına baxmayaraq,
Ermənistan onun bəndlərini yerinə yetirmirdi,
halbuki ən vacib bəndlərdən birində deyilirdi
ki, bütün erməni silahlı qüvvələri Qarabağ
ərazisindən çıxarılmalıdır. Buna əməl edil-
mədi, həm də nümayişkaranə şəkildə edil-
mədi. Hətta iki il ərzində – 2020-ci ildən
2023-cü ilin əvvəlinədək, Azərbaycanın
Laçın rayonunda sərhədə nəzarət etmədiyi
bir vaxtda, oraya sayı milyonlarla ölçülən
nəhəng döyüş silah-sursatları daşınıb, bu isə
tamamilə yaxın vaxtlarda aşkara çıxarılıb.
Minalar gətirilib, ərazi əlavə olaraq minalanıb.
Bütün bunların hamısı ona gətirib çıxarıb
ki, azərbaycanlılar öz torpaqlarında həlak
olmağa davam ediblər. İkinci Qarabağ mü-
haribəsi başa çatandan sonra bizim 315 nəfər
hərbi və mülki vətəndaşlarımız həlak olmuş
və ağır şəkildə yaralanmışlar. Təəssüf ki,

onların sayı hər həftə artır.
    Azərbaycana qarşı ərazi iddialarına son
qoymaqla bağlı Ermənistana edilən çoxsaylı
çağırışlar qəribə reaksiyaya səbəb olub ki,
həm də bununla bağlı sizi məlumatlandırmaq
istərdim. Bir il əvvəl – ötən ilin oktyabr
ayında Ermənistan və Azərbaycan rəhbər-
lərinin beynəlxalq tərəfdaşlarla görüşündə
Bəyanat qəbul edildi. Bu sənədə əsasən hər
iki ölkə bir-birinin ərazi bütövlüyünü tanı-
dıqlarını və ölkələrimizin ərazi bütövlüyünü
təsdiqləyən 1991-ci il Alma-Ata bəyanna-
məsinin tərəfdarı olduqlarını bəyan etdilər.
Biz bunu Ermənistan tərəfindən atılan mü-
hüm addım hesab etdik, Azərbaycana qarşı
ərazi iddialarından nəhayət əl çəkəcəyini
zənn etdik. Lakin, təəssüf ki, ümidlərimiz
doğrulmadı. Azərbaycanın ərazi bütövlüyünü
sözdə və kağız üzərində tanıyan Ermənistan
rəhbərliyi əməldə hər şeyin əksini edirdi.
Təxribat hərəkətlərinə son qoymaqla bağlı
Azərbaycanın etdiyi çoxsaylı çağırışlar, təəs-
süf ki, bütün ciddiliyi ilə qəbul edilmədi.
Vəziyyət daha da gərginləşdi, çünki bu il
sentyabrın 2-də Ermənistanın baş naziri
qondarma “Dağlıq Qarabağ respublikasının”
yaradılmasının ildönümü ilə bağlı təbrik
məktubu göndərdi. Bu, qırmızı xətti keçmək
demək idi və təbii ki, Azərbaycan buna
dözə bilməzdi. Bu bizim ərazimizə qarşı
açıq-aşkar iddia irəli sürülməsi idi. Sentyabrın
9-da qondarma “Dağlıq Qarabağ”ın qon-
darma hakimiyyət orqanları “seçki” keçir-
dilər, özlərinə yeni başçı seçdilər, bu isə
mövcud reallıqların tam şəkildə inkar edil-
məsi demək idi və sentyabrın 19-da Azər-
baycana antiterror tədbirləri keçirmək və
öz suverenliyini tam şəkildə bərpa etmək
üçün başqa seçim yolu qoymadı. Bir sutkadan
da az davam edən tədbirlər nəticəsində Er-
mənistanın Qarabağdakı ordusu tamamilə
tərk-silah edildi, 10-15 min nəfərlik çoxminli
kontingent silahsızlaşdırıldı və ərazimizin
üzərində tam nəzarət bərpa olundu. Buna
paralel olaraq biz artıq Qarabağın erməni
əhalisinin reinteqrasiya planını açıq şəkildə
dərc etdik, bu plan internetdə də mövcuddur.
Erməni əhalisinə öz evlərində qalmaqla
bağlı çağırış edildi, çünki bizim tədbirlərin
hədəfləri dəqiq xarakter daşıyırdı. Mülki
infrastruktur, mülki obyektlər və mülki şəxs-
lər zərər çəkmədilər. Artıq dediyim kimi,
bütün tədbirlər 24 saatdan da az davam
etdi. Bu müddət Ermənistanın qanunsuz
hərbi birləşmələrinin tam şəkildə demorali-
zasiyası və mahiyyət etibarilə təslim olması
üçün kifayət etdi. Bu gün ərazilərin quldur
dəstələrindən təmizlənməsi prosesi gedir.
Bizdə olan məlumatlara görə, hələ ərazimizdə
gizlənməyə davam edən müəyyən qruplar
mövcuddur. Sentyabrın 20-dən sonra Qara-
bağda hərbi təxribatlar törədildi. Ərazi
kifayət qədər böyükdür, dağlıqdır, meşəlikdir,
buna görə də bizə ərazini quldur birləşmə-
lərindən tamamilə təmizləmək üçün vaxt
lazım olacaq. Bax prinsip etibarilə məsələnin
tarixçəsi bundan ibarətdir.
    Bəs ətrafda nə baş verir? Bunu da düşü-
nürəm ki, ətrafda baş verənlər barədə verdi-
yimiz qiyməti bizdən eşitməyiniz sizin üçün
maraqlı olar. Ondan başlayaq ki, Azərbaycan
həm işğal müddətində, həm İkinci Qarabağ
müharibəsində, həm də antiterror tədbirləri
zamanı bütün humanitar normalara riayət
edib. Beynəlxalq ekspertlər bunun şahididirlər.
Yeri gəlmişkən, bu yaxınlarda azad edilmiş
ərazilərdə səfərdə olan BMT missiyası dünən
və bundan, təxminən, bir həftə əvvəl artıq
iki dəfə məhz bunu vurğulayıb ki, bütün hu-
manitar normalara əməl olunub. Bununla
belə Qərbdəki erməni havadarları Azərbay-
cana qarşı iyrənc təxribata və yalançı kam-
paniyaya əl ataraq hər şeydə bizi ittiham
edirlər. Burada əsas skripkanı çalan Fransadır
və bu həm sözügedən ölkənin rəsmi şəxslə-
rinin bəyanatlarında, həm Azərbaycanın dis-
kreditasiya edilməsi cəhdlərində, həm də
Azərbaycana qarşı aparılan və hər şeyin alt-
üst şəkildə təqdim edildiyi media kampani-
yasında özünü büruzə verir. Azərbaycan iş-
ğalçı kimi təqdim edilir, Ermənistan isə
qurban kimi qələmə verilir. Otuzillik işğalın
tarixi, bütün şəhər və kəndlərimizin yerlə-
yeksan edilməsi, Xocalı soyqırımı – bütün
bunların hamısı, təbii ki, inkar edilir, tamamilə
yalanla dolu hekayələr uydurulur. Lakin yeri
gəlmişkən, onu da deməliyəm ki, elə dünən
mənə bir videosüjet təqdim etdilər. Həmin
videoda ABŞ prezidentliyinə namizəd Azər-
baycana qarşı ittihamlarla çıxış edir və bu

zaman ermənilər tərəfindən Gəncə şəhərinin
raket atəşinə tutulması ilə bağlı kadrları nü-
mayiş etdirir. Belə saxtakarlığa və həyasızlığa
yol verəcək qədər simasızlaşmaq qeyri-müm-
kündür. İkinci Qarabağ müharibəsi zamanı
Ermənistan münaqişə zonasından yüz kilo-
metrlərlə uzaqda yerləşən şəhərlərimizi uzaq-
mənzilli artilleriyadan, o cümlədən ballistik
raketlərdən atəşə tutdu. Bunun nəticəsində
bizim uşaqlar da daxil olmaqla, yüzdən artıq
mülki vətəndaşımız həyatını itirdi. Məhz
sözügedən həmin namizəd Azərbaycanı it-
tiham edərək ermənilərin Gəncəyə və Bər-
dəyə hücumlarının kadrlarını nümayiş etdirir.
İndi bu insanlarla necə danışmaq olar, onlara
nəyi izah etmək olar? Onlar heç nə eşitmək
istəmirlər. Onlar mərkəzdən verilən təlimata
uyğun hərəkət edirlər. Ona görə də biz indi
Azərbaycana qarşı aparılan misli görün-
məmiş informasiya müharibəsi ilə üz-üzə
qalmışıq. Biz, əlbəttə, öz gücümüzlə buna
müqavimət göstəririk, baş verənlərlə bağlı
həqiqətləri çatdırmağa çalışırıq və çatdırırıq.
Ancaq başa düşmək lazımdır ki, güclər
qeyri-bərabərdir. Çoxillik müstəmləkəçilik
tarixinə malik Fransa kimi ölkələrin dünya
üzrə media resursları bizdəkindən qat-qat
çoxdur.
    Lakin bununla belə biz müxtəlif platfor-
malardan və beynəlxalq təşkilatlardan, habelə
digər formalardan istifadə edərək baş verənlər
barədə həqiqətləri çatdırırıq və bundan sonra
da çatdıracağıq.
    Fransadan danışanda bu ölkənin rəhbər-
liyinin 2020-ci ilin bütün dövründən başlayan
və indi də davam edən qeyri-konstruktiv
və təxribatçı rolunu da qeyd etmək istərdim.
Azərbaycanın ünvanına çoxsaylı ittihamlar,
əsassız təhdidlər və şantaj heç bir səmərə
vermədi. Fransa Prezidentinin bu yaxınlarda
Azərbaycanın beynəlxalq hüquqla prob-
lemləri olduğuna dair verdiyi bəyanat yalnız
gülüş doğura bilər. Çünki Azərbaycan bey-
nəlxalq hüququ pozmayıb. Biz öz ərazimizdə
döyüşmüşük, separatizmi aradan qaldırmışıq,
bütün humanitar normalara, Cenevrə Kon-
vensiyasına əməl etmişik. Beynəlxalq hü-
ququ isə 30 il ərzində Fransanın əlaltısı, bu
gün onun əsas müttəfiqi olan Ermənistan
başqa dövlətin ərazisini işğal edərək pozub.
Necə deyərlər, öz gözündə tiri görməyib
başqasının gözündə tük axtarmaq lazım de-
yil. Fransız rejimi milyon yarım əlcəzairlini
təkcə əlcəzairli və müsəlman olduğuna görə
məhv edib. Bu, soyqırımıdır. Hələ Fransanın
Afrikada, Afrikanın digər hissələrində və
bütün dünyada qanlı cinayətlərini demirəm.
Fransanın bu gün müstəmləkələr saxlaması
da ağlasığmazdır. Azərbaycan və şəxsən
mənim tərəfimdən bu məsələ Qoşulmama
Hərəkatının sədri kimi dəfələrlə Qoşulmama
Hərəkatının sammitlərində qaldırılıb və
qanlı müstəmləkə keçmişi olan və hətta bu
gün bəzi Afrika ölkələrinin nə qədər səy
göstərsələr də, xilas ola bilmədikləri bu
ölkə bizi beynəlxalq hüququ pozmaqda it-
tiham edir. Bu, absurddur.
    Daha bir məsələ. İndi bəzi ölkələr və
beynəlxalq təşkilatlar Azərbaycan ilə Ermə-
nistan arasında münasibətlərin normallaşdı-
rılmasında vasitəçilik xidmətləri göstərməyə
çalışır. Mən bu yaxınlarda demişəm ki, əgər
bu siyasət birtərəfli xarakter daşımırsa və
qərəzli deyilsə, biz bu cəhdləri qəbul edirik.
Amma Fransanın bir tərəfdən bütün diplo-
matik normaları pozduğunu, təhqirlərlə sə-
ciyyələnən bəyanatlarını, çirkin uydurmalarını,
təxribat və yalanlarını görürüksə, digər tə-
rəfdən, onun vasitəçilik xidmətləri göstərmək
cəhdləri heç bir məntiq çərçivəsinə sığmır.
Bizə belə vasitəçilər lazım deyil. Bu birincisi.
İkincisi, kimsə vasitəçilik etmək istəyirsə,
bu, PR-aksiyası xarakteri daşımamalı, əməldə
nəticəyə yönəlməlidir.
    Həmçinin sizə məlumat vermək istəyirəm
ki, oktyabrın 12-də, bir gün sonra Rusiya
tərəfinin təklifi ilə Rusiya, Azərbaycan və
Ermənistan xarici işlər nazirlərinin Bişkekdə
görüşü olmalı idi. Biz Rusiya Federasiyasının
vasitəçiliyini minnətdarlıqla qəbul edirik,
çünki Rusiya bizim qonşumuz, müttəfiqimiz,
həmçinin bizim regionda yerləşən, minlərlə
kilometr uzaqda olan ölkələrdən fərqli olaraq
qonşuluqda yerləşən Ermənistanın da müt-
təfiqidir. Təbii ki, ölkələrimiz arasında mü-
nasibətlərin tarixi, əlbəttə, Rusiya tərəfinin
vasitəçiliyini nəzərdə tutur. Biz bu təklifi
müsbət qarşıladıq və xarici işlər nazirimiz
Rusiya və erməni həmkarları ilə görüşməyə
hazır idi. Təəssüf ki, erməni tərəfi bu görüşdən

imtina etdi. İndi sual yaranır: Ermənistan
sülh istəyirmi? Zənnimcə, xeyr, çünki əgər
sülh istəsəydi, bu imkandan imtina etməzdi.
Ermənistanın baş naziri 6 saata Qranadaya
uçur, orada Azərbaycansız Azərbaycanın
müzakirə edildiyi mənasız görüşdə iştirak
edir, amma 2-3 saata Bişkekə uça bilmir,
onun mühüm işləri varmış. Bax biz bütün
bunları açıq deməliyik. Bütün bunları hamı
görür, ancaq bunu danışmaq və nəzərə almaq
lazımdır.
    Öz şərhlərimə yekun vuraraq onu da
demək istərdim ki, Azərbaycan ilə Ermə-
nistan arasında münasibətlərin normallaş-
masına gəldikdə, biz buna hazırıq. Biz sülh
sazişi üzərində işi davam etdirməyə hazırıq.
Erməni tərəfinin Rusiya Federasiyasının
vasitəçiliyindən imtina edəcəyi təqdirdə
düşünürəm ki, Azərbaycan ilə Ermənistanın
xarici işlər nazirləri arasında birbaşa danı-
şıqlar alternativ ola bilər. Hər hansı digər
platformalar öz xidmətlərini təklif edən
həmin ölkələrin Azərbaycana deyil, həqi-
qətə, haqlı mövqeyə və beynəlxalq hüquqa
münasibəti nəzərə alınmaqla tərəfimizdən
təhlil ediləcək.
    Vaxt tapıb gəldiyinizə görə bir daha sizə
təşəkkürümü bildirmək istərdim. İndi hər
yerdə çətin zamandır, hamının işi çoxdur,
amma bu gün sizin Bakıda olmağınız həm
də ölkəmizə, dövlətlərimizin xüsusi xidmət
orqanları arasında əməkdaşlığın səviyyəsinə
münasibətinizi göstərir və keçmiş SSRİ mə-
kanında mühüm təhlükəsizlik amilidir. Zən-
nimcə, biz əməkdaşlığımızı möhkəmləndir-
məliyik. Tarixi əlaqələr, ortaq keçmişimiz –
bütün bu amillər MDB məkanında dostluğun
möhkəmlənməsinə və qarşılıqlı dəstəyə kö-
mək edəcək. Beləliklə, bir daha sizi salam-
layır, bugünkü tədbirdə uğurlar diləyirəm.

***
    Rusiya Federasiyası Federal Təhlükəsizlik
Xidmətinin direktoru, MDB dövlətlərinin
təhlükəsizlik və xüsusi xidmət orqanları rəh-
bərləri şurasının sədri Aleksandr Bortnikov
dedi:
    – Hörmətli İlham Heydər oğlu.
    Əvvəlcə, MDB-yə üzv dövlətlərin təhlü-
kəsizlik və xüsusi xidmət orqanları rəhbərləri
Şurasının növbəti iclasının Azərbaycanda
keçirilməsinə şərait yaratdığınız üçün Sizə
təşəkkür etmək istəyirəm. Bu artıq Şuramızın
fəaliyyəti dövründə keçirdiyimiz beşinci ic-
lasdır. Azərbaycan həmişə Şuranın işinin
təşkili üçün əlverişli və gözəl şərait yaradır.
Əlbəttə, biz bugünkü tədbirimizin hazırlan-
masında aparılan ilkin işlərə görə Azərbaycan
Təhlükəsizlik Xidmətinin rəhbərinə də min-
nətdarıq. Demək istəyirəm ki, fəaliyyət gös-
tərdiyi bütün dövr ərzində Şura öz əhəmiy-
yətini sübut edib. Sizin bu gün xüsusi xidmət
orqanlarının rəhbərlərinə çatdırdığınız mə-
sələlərin əksəriyyəti Sovet İttifaqının süqu-
tundan sonra qarşılaşdığımız problemlərin
fonunda real olaraq mövcuddur.
    Çox təəssüf ki, hər bir respublika, hər bir
suveren dövlət bu və ya başqa dərəcədə
bizim Şuranın tədbirlərində müzakirə etdi-
yimiz problemləri yaşayıb. Bunlar bizim
son illər daim bəhs etdiyimiz separatçılıq
və ekstremizm təzahürləridir. Biz bu və ya
başqa dərəcədə bununla qarşılaşmışıq. Biz
bilavasitə dövlətlərimizin təhlükəsizliyi, su-
verenliyi, konstitusiya quruluşu ilə bağlı
məsələlərdən danışırıq, belə ki, həm ölkənin
daxilində olan, həm də xarici amillərlə bağlı
bəzi problemlərin hamısı, ümumilikdə, təh-
lükəsizlik məsələlərinə təsir göstərir.
    Çox təəssüf ki, son vaxtlar MDB dövlət-
lərinin demək olar ki, hamısı Sizin indi söy-
lədiyiniz bu və ya digər məsələlərlə qarşılaşır.
Hesab edirəm ki, bugünkü iclasımız birgə
işimizin bütün istiqamətləri üzrə irəliləməyə
kömək edəcək.
    İlham Heydər oğlu, yaradılan şəraitə və
bugünkü görüşdə bizə verdiyiniz tövsiyələrə,
tarixi arayışa, hazırda bizim içərisində ol-
duğumuz MDB məkanında və regionda baş
verən proseslərin əsaslandırılmasına görə
bir daha Sizə təşəkkür etmək istəyirəm. Bu,
baş verənlərin anlaşılması və obyektiv qiy-
mətləndirilməsi baxımından çox əhəmiyyət-
lidir. Əlbəttə, bugünkü iclasın nəticələrindən
gələcəkdə dövlətlərimizin təhlükəsizliyinin
təmin edilməsi məsələlərinin həllində mak-
simum dərəcədə səmərəli və məhsuldar isti-
fadə etmək üçün bizdən asılı olan hər şeyi
edəcəyik.
    Çox sağ olun.

AZƏRTAC



312 oktyabr 2023-cü il “Şərq qapısı” qəzeti

    Naxçıvan Muxtar Respublikası Konstitusiyasının 30-cu maddəsini və 5-ci maddəsinin II hissəsinin 22-ci bəndini
rəhbər tutaraq qərara alıram:
    1. Hüseyn Akif oğlu Səfərov Naxçıvan Muxtar Respublikası ədliyyə nazirinin müavini təyin edilsin.
    2. Naxçıvan Muxtar Respublikasının ədliyyə naziri təyin olunanadək həmin vəzifənin müvəqqəti icrası Naxçıvan
Muxtar Respublikası ədliyyə nazirinin müavini Hüseyn Akif  oğlu Səfərova həvalə edilsin.
    3. Bu Sərəncam imzalandığı gündən qüvvəyə minir.

    Naxçıvan Muxtar Respublikası 
   Ali Məclisi sədrinin müavini Anar İBRAHİMOV

    Naxçıvan şəhəri, 11 oktyabr 2023-cü il

H.A.Səfərovun Naxçıvan Muxtar Respublikası 
ədliyyə nazirinin müavini təyin edilməsi haqqında

Naxçıvan Muxtar Respublikası Ali Məclisi sədrinin

Sərəncamı

    Naxçıvan Muxtar Respublikası Konstitusiyasının 30-cu mad-
dəsini və 5-ci maddəsinin II hissəsinin 22-ci bəndini rəhbər
tutaraq qərara alıram:
    Daşqın Hidayət oğlu Rəhimov Naxçıvan Muxtar Respublika-
sının ədliyyə naziri vəzifəsindən azad edilsin.

    Naxçıvan Muxtar Respublikası 
   Ali Məclisi sədrinin müavini              Anar İBRAHİMOV

    Naxçıvan şəhəri, 11 oktyabr 2023-cü il

D.H.Rəhimovun Naxçıvan Muxtar 
Respublikasının ədliyyə naziri vəzifəsindən

azad edilməsi haqqında

Naxçıvan Muxtar Respublikası Ali Məclisi sədrinin

Sərəncamı

    Naxçıvan şəhərindəki Heydər
Əliyev Sarayında məhdud fiziki im-
kanlıların və istedadlı qadınların
rəsm və əl işlərindən ibarət 10
günlük sərgi-satış başa çatıb.
    Sərgi-satış çərçivəsində “Ən yaxşı
əl işləri” müsabiqəsinin müxtəlif
nominasiyalar üzrə qalibləri müka-
fatlandırılıb.
    Bu münasibətlə keçirilən tədbirdə
Naxçıvan Muxtar Respublikası Ailə,
Qadın və Uşaq Problemləri üzrə
Dövlət Komitəsinin sədri Ramilə
Seyidova çıxış edərək bildirib ki,
12 ildən artıq bir müddətdə Naxçıvan
Muxtar Respublikası Ailə, Qadın

və Uşaq Problemləri üzrə Döv-
lət Komitəsi tərəfindən iste-
dadlı qadınların rəsm və əl iş-
lərindən ibarət sərgi-satışlar
təşkil olunur. Belə sərgi-satış-
ların təşkil edilməsi qadınların
məşğulluğunun təmin edilmə-

sinə, onların və ailələrinin maddi
və mənəvi rifah halının yüksəldil-
məsinə və milli dəyərlərin təbliğinə
yönəldilib.
    Qeyd olunub ki, muxtar respub-
likada həyata keçirilən özünüməş-
ğulluq proqramlarının icrası və
2019-cu ildən Azərbaycan Mikro-
maliyyə Assosiasiyası və Naxçıvan
Muxtar Respublikası Ailə, Qadın və
Uşaq Problemləri üzrə Dövlət Ko-
mitəsinin birgə icra etdiyi sosialyö-
nümlü layihələr nəticəsində qadınlara
göstərilən dəstək, onların hazırla-
dıqları əl işlərinin satışının həyata
keçirilməsi nəticəsində istedadlı qa-

dınların və əl işlərinin sayı nəzə-
rəçarpacaq dərəcədə artıb. 
    Diqqətə çatdırılıb ki, 2023-cü
il 29 sentyabr tarixdə muxtar res-
publikada keçirilən Ümummilli
Lider Heydər Əliyevin anadan
olmasının 100 illiyi ilə əlaqədar
məhdud fiziki imkanlıların və iste-
dadlı qadınların rəsm və əl işlərindən
ibarət sərgi-satış 10 gün davam edib.
Sərgi-satışda rayon icra hakimiy-
yətlərinin təşkilatçılığı ilə rayon və
kəndlərdə yaşayan istedadlı qadın-
ların, həmçinin Naxçıvan Muxtar
Respublikası Rəssamlar Birliyinin
üzvlərinin, Heydər Əliyev Uşaq-
Gənclər, Texniki Yaradıcılıq mər-
kəzlərinin qadın dərnək rəhbərləri
və üzvlərinin, ali təhsil müəssisələ-
rinin, o cümlədən Naxçıvan Dövlət
Universitetinin və Naxçıvan Müəl-
limlər İnstitutunun qadın tələbə və
müəllimlərinin, Naxçıvan Biznes

Mərkəzi ilə əməkdaşlıq edən şəxs-
lərin,  Naxçıvan Xalça və İplik İs-
tehsalı müəssisəsində çalışan qa-
dınların, məhkum qadınların, eləcə
də sərmayə kapitalı verilən qadın-
ların, həmçinin məhdud fiziki im-
kanlı şəxslərin əl işləri sərgilənib. 
     Toplanılan əl işləri arasında milli -
mənəvi və ailə dəyərlərini özündə
əks etdirən, muxtar respublikanın
yeraltı və yerüstü sərvətlərindən hazır -
lanmış sənətkarlıq nümunələri, müx-
təlif yerli, təbii daşlardan hazırlanan
bəzək əşyaları, toxuma, bədii tikmə,
dekorativ iş, qrafik iş, keramika, hey-
kəltəraşlıq, vitraj, ebru sənəti, mun-

cuqla, gipslə, daş tozu ilə, mislə,
duzla hazırlanan əl işləri, taxta üzə-
rində oyma, taxta üzərində yandırma,
xalça, dekorativ və tikmə tablo,
həmçinin muxtar respublikanı tə-
rənnüm edən sulu və yağlı boya ilə
işlənmiş əl işləri üstünlük təşkil
edib. Keçirilən sərgi-satışda 245
müəllifin 9931 manat dəyərində 931
əl işi satılıb.  
    Tədbirdə Naxçıvan Muxtar Res-
publikası əmək və əhalinin sosial
müdafiəsi nazirinin müavini Nicat
Babayev, Naxçıvan Müəllimlər İns-
titutunun müəllimi Nizami Alıyev
və Naxçıvan Dövlət Universitetinin
müəllimi Elman Orucovun çıxışları
olub. Müxtəlif nominasiyalar üzrə
mükafatlandırılanlar muxtar res-
publikada məhdud fiziki imkanlılara
və istedadlı qadınlara yaradılan şə-
raitə, göstərilən diqqət və qayğıya
görə dövlətimizə minnətdarlıq
ediblər.

- Gülcamal TAHİROVA

Sərgi-satış başa çatıb

     Biz də “ASAN xidmət” mərkə-
zində yaradılan şəraitlə yaxından tanış
olduq. Mərkəzin direktoru Tural Əliyev
bildirdi ki, “ASAN xidmət” Azər-
baycan Respublikasının Prezidenti
yanında Vətəndaşlara Xidmət və Sosial
İnnovasiyalar üzrə Dövlət Agentliyinə
tabe olan bir qurumdur. Naxçıvan re-
gional “ASAN xidmət” mərkəzinin
18 may 2023-cü ildə açılış mərasimi
keçirilib. İndiyə qədər mərkəzimizə
130 mindən çox müraciət olub. 
    Öyrəndik ki, mərkəzdə “Sürü-
cülük vəsiqələrinin dəyişdirilməsi”,
“Ümumvətəndaş pasportlarının ve-
rilməsi və dəyişdirilməsi”, “Şəxsiyyət
vəsiqələrinin verilməsi və dəyişdi-
rilməsi”, “Məhkumluq barədə ara-
yışların verilməsi”, “Vətəndaşlıq və-
ziyyəti aktlarının dövlət qeydiyyatı”,
“Daşınmaz əmlakla bağlı əməliy-
yatların qeydiyyatı”, “Əmək pensi-
yalarının təyin edilməsi”, “Miqrasiya
xidmətləri”, “Notariat fəaliyyəti”,
“Konsulluq xidmətləri”, “Hərbi qey-
diyyat”, “Kommersiya hüquqi şəxs-
lərin və vergiödəyicilərinin qeydiy-
yatı”, funksional yardımçı xidmət-
lərdən bank, foto, tibb, tərcümə,
kommunal (qaz, işıq, su), sığorta,
poçt, psixoloq, loqoped xidmətləri
fəaliyyət göstərir. Bundan başqa,
mərkəzdə uşaqlar üçün ödənişsiz
uşaq əyləncə mərkəzi, “ASAN kafe”,
kitabxana və sair imkanlar da yara-
dılıb. Mərkəzdə daha çox müraciət
“Şəxsiyyət vəsiqələrinin verilməsi
və dəyişdirilməsi” və “Notariat fəa-
liyyəti” xidmətləridir ki, bu xidmət-
lərdən yararlanan vətəndaşlar sonda
öz təkliflərini mərkəzin təşəkkür ki-
tabında qeyd edir və ya rəy sorğu-
larında könüllülərə bildirirlər. 
    Tural müəllim vurğuladı ki,
“ASAN xidmət” mərkəzlərində ərazi

bütövlüyümüzün bərpası uğrunda
yaralananlar və şəhid ailələrinin
üzvləri üçün xüsusi xidmət təşkil
edilmişdir. Həmin xidmət vasitəsilə
müvafiq kateqoriyadan olan şəxslər
xidmətlərdən növbə gözləmədən
yararlana bilirlər. Göstərilən xid-
mətlər qazi və şəhid ailə üzvlərinin
yalnız özləri ilə bağlı olan müvafiq
işlərə şamil edilir. Məqsəd onların
daim xalqımızın diqqət mərkəzində

olduqlarını göstərməkdir.
    Naxçıvan regional “ASAN
xidmət” mərkəzində fəaliyyət
göstərən xidmətlərdən biri də
“Nikahın qeydə alınması” xid-
mətidir. Nikaha daxil olmağı
arzu edən şəxslər öncə tibbi
müayinədən keçməlidirlər.
Müayi nədən keçdiklərini təsdiq
edən arayışla birlikdə tələb edilən
digər sənədləri təqdim edərək nikaha
daxil olmaq istədiklərini bildirən
ərizə yazmalıdırlar. Nikahın təntənəli
şəkildə qeydə alınmasını istəyən
şəxslər üçün mərkəzdə təntənəli
nikah otağı yaradılmışdır. Nikahın
qeydə alınması müddəti 1 aydır.
Amma istisna hallar da nəzərə alınır.
Bu hallar müvafiq sənədlərlə (eza-
miyyə vərəqəsi, tibbi arayış, doğum
haqqında şəhadətnamə və sair) təsdiq
edilməlidir. Xüsusi hallarda (hami-

ləlik, birgə uşağın olması, nikaha
daxil olmaq istəyən şəxslərin hər
ikisinin yaşının 50-dən yuxarı olması
və digər hallarda) nikah ərizə verilən
gün bağlana bilər. Azərbaycan Res-
publikasında nikah yaşı 18 yaş müəy-
yən olunduğu üçün biz də istiqa-
mətləri o yöndə aparırıq. 
     Müsahibim diqqətə çatdırdı ki,
“ASAN xidmət” mərkəzində əhali
tərəfindən ən çox sevilən layihələr
“Əsgərə məktub”, “ASAN məktub”
kimi layihələrdir. Eyni zamanda vaxtın
idarə edilməsi, stressin idarə olunması,
işgüzar etiket, könüllülük fəaliyyəti
kimi maarifləndirici tədbirlər də hə-
yata keçiririk. Şagirdlərin tanıma-

dıqları əsgərlərə ünvanladığı hər mək-
tub səmimiyyət dolu müraciətidir.
“Əsgərə məktub” layihəsinin vətən-
pərvərlik ruhunun formalaşdırılması
baxımından əhəmiyyəti böyükdür. 
    Mərkəzdə növbə gözləyən zaman
vətəndaşların həmin müddəti səmərəli
keçirməsi üçün kitab guşələri də ya-
radılıb. Mərkəzin kitabxanasında hər
kəsin maraq dairəsini əhatə edə bi-
ləcək, təqribən, 1000-ə yaxın kitab
var və bunlar içərisində Azərbaycan

ədəbiyyatı daha çox üstünlük təşkil
edir. Kitab guşəsindən istifadə etmək
istəyən vətəndaşlara könüllülərimiz
tərəfindən köməklik göstərilir. 
    Könüllü fəaliyyətindən danışan
Tural müəllim onu da diqqətimizə

çatdırdı ki, “ASAN xidmət” mər-
kəzlərinin ən mühüm resursla-
rından biri könüllülərdir. Cəmiy-
yətin və özünün inkişafı üçün
birlikdə həvəslə işləmək dəyərli
bir qabiliyyətdir. Könüllülər ob-
yektivliyi, enerjisi, bilik və ba-
carıqları ilə mərkəzdə vətəndaşlara
keyfiyyətli xidmətin göstərilmə-

sində və vətəndaş məmnunluğunun
artırılmasında mühüm rol oynayırlar.
“ASAN xidmət” mərkəzlərində fəa-
liyyət göstərən könüllülərin əldə et-
dikləri təcrübə gələcəkdə iş həyat-
larında uğur qazanmaqda onlara kö-
məklik edir. Onlar mərkəzdə könüllü
müqaviləsi əsasında fəaliyyət gös-
tərirlər ki, bu müqavilənin müddəti
2 ay üçün nəzərdə tutulur. Könüllülər
vətəndaş axınının idarə olunması,
vətəndaş məmnunluğunun təmin
edilməsi, mərkəzin daha operativ

şəkildə fəaliyyət göstərməsinə yar-
dımçı olurlar. Xidmət dövründə cəlb
olunmuş könüllülər vətəndaşların
qarşılanması, məlumatlandırılması,
anketlərin doldurulması, elektron
lövhələrdə işləmə, növbələrin ve-
rilməsi və vətəndaş məmnunluğunu
ölçmək üçün sorğularda iştirak etmək
kimi fəaliyyətləri həyata keçirirlər. 
     Sonda müsahibimiz qeyd etdi ki,
Naxçıvan Muxtar Respublikasında
yaşayan əhali “ASAN xidmət” mər-
kəzinin açılmasını səbirsizliklə göz-
ləyirdi. Vətəndaşların əlavə xərclərinin,
vaxt itkisinin azalması, peşəkarlıq sə-
viyyəsinin, şəffaflığın artırılması, kor-
rupsiyaya qarşı mübarizənin güclən-
dirilməsi, vətəndaşlara münasibətdə
etik qaydalara, nəzakətli davranışa
əməl edən kollektivin olması, müxtəlif
dövlət orqanlarının bir mərkəzdə yer-
ləşdirilməsi vətəndaşlar üçün stimul-
dur. Yaxın gələcəkdə isə Naxçıvanda
Səyyar “ASAN xidmət”in təşkil olun-
ması da nəzərdə tutulur.  
     Vətəndaşlar “ASAN xidmət” mər-
kəzlərində göstərilən xidmətlər, tələb
olunan sənədlər barədə suallarını
əlavə vaxt itirmədən, xidmət mər-
kəzlərinə getmədən operativ şəkildə
cavablandırılması üçün respublikanın
istənilən regionundan stasionar te-
lefonlardan ödənişsiz olaraq 108
çağrı mərkəzinə müraciət edə, həm-
çinin asan@asan.gov.az elektron poçt
ünvanı və ya “ASAN xidmət”in rəsmi
“Facebook”, “Instagram” səhifələri
vasitəsilə bildirə bilərlər.

- Bülbül QULİYEVA
- Aysel YUSİFZADƏ

sosial problemlərin həllinin 
daha asan təminatçısı

     Muxtar respublikada bir ilk olaraq vətəndaşlara göstərilən xidmətlərin
yüksək səviyyədə həyata keçirilməsini təmin edən “AsAN xidmət” mərkəzi
yaradılıb. Burada insanların sosial problemlərinin həlli daha asan
formada həyata keçirilir. Hər sahədə olduğu kimi, buranın da özünəməxsus
prinsipləri var. Belə ki, vətəndaşlara onların rahatlığı əsas götürülərək
operativ, şəffaf, nəzakətli, məsuliyyətli və etik qaydalara riayət etməklə
xidmət göstərilir. Mərkəzdə müasir  texnologiyalar, yeni üsullar tətbiq
olunur. “Naxçıvan Muxtar Respublikasının sosial-iqtisadi inkişafına dair
2023-2027-ci illər üçün Dövlət Proqramı”nda  əhalinin sosial xidmətlərə
əlçatanlığını  təmin etmək üçün  müəyyən tədbirlərin həyata keçirilməsi
nəzərdə tutulub. Naxçıvan şəhərində fəaliyyətə başlamış “AsAN xidmət”
mərkəzi  də naxçıvanlıların müxtəlif xidmətlərdən yararlanması üçün
tapşırılan vəzifələrin yerinə yetirilməsində səy və bacarığını əsirgəmir.

mərkəzi –



    Həyat bəzən bizi mükafatlan-
dırır. Bu həm də gözləmədiyimiz
bir məqamda olub, sanki sehrli
toxunuşu ilə bizi arzuladığımız,
amma xəyalımıza belə gətirə bil-
mədiyimiz xoşbəxtlik məqamına
çatdırır. Xoşbəxt olmaq üçün isə
hər kəsin bir şeyə ehtiyacı olur.
Kimisi şan-şöhrət, kimisi pul, kimisi vəzifə, kimisi
bu saydıqlarımla deyil, sadəcə, həyatlarında bir
ömrə yetəcək bir neçə dəqiqəlik görüşdən belə
xoşbəxt ola bilir. Amma həyatın gerçəyi odur ki,
həmin görüş həqiqi mənada sonrakı taleyinə
əbədilik həkk olacaq bir məqam ola... Bugünkü
müsahibimizin hələ də sevinc və bir qədər kövrək
notlarla xatırladığı bir görüş də məhz belə görüş-
lərdəndir. Naxçıvan Dövlət Universiteti Əczaçılıq
və biokimya kafedrasının müdiri, biologiya üzrə
fəlsəfə doktoru Mürsəl seyidov Ulu Öndər Heydər
Əliyev ilə  keçirdiyi xoşbəxt və sevinc dolu dəqi-
qələri bizə elə həmin andakı təravətini qoruyaraq
anladır. O həmin günü xatırlayaraq belə deyir:
“Kaş həyatımı geri qaytarmaq şansım olardı, həmin
anları bir daha yaşayardım. Kaş gənc yaşımda ya-
şadığım o xoşbəxtliyi, dönə-dönə yaşamaq imkanım
olaydı...” Elə bu arzu və istəklə də söhbətimizə
başlayırıq. 
    – Mürsəl müəllim, xoş gördük sizi. Ümummilli
Liderlə görüşmək səadətinə nəsib olan biri kimi
həmin anları oxucularımızla bölüşməyinizi is-
tərdik.
    – Səadət xanım, 1979-cu və 1980-ci il idi.
Görkəmli dövlət xadimi Heydər Əliyev o zaman
Azərbaycan Kommunist Partiyası Mərkəzi Ko-
mitəsinin birinci katibi idi, mən isə tələbə idim.
Universitetin II kursunda təhsil alırdım. Özüm
Şahbuz rayonunun Biçənək kəndindən olduğum
üçün həftəsonları ailəmin yanına gedərdim. Yenə
bu həftələrdən biri idi. Bizim evimiz Biçənək
kəndinin sonunda olduğundan Batabata yaxın idi.
Həyətimizə yenicə çatmışdım ki, anamla bir neçə
qonşu qadının kimisə gözlədiyini gördüm. Anam
məni görən kimi sevincək şəkildə boynuma sarılıb,
öpüb əzizləyəndən sonra hövlnak şəkildə üzümə
baxıb bir qədər təlaşla dedi:
    – Oğlum, xəbərin yoxdur? Dövlət rəhbərimiz
Heydər Əliyev buraya gəlib. “Ana, xəbərim var”
dediyim əsnada birdən O böyük insanın xidməti
maşını uzaqdan göründü. Bu zaman kəndin camaatı
sevincək halda əllərində gül dəstəsi onu qarşılamağa
yola çıxdılar. Öz xalqına olan sonsuz məhəbbəti
ilə hər zaman seçilən Ulu Öndər ona bəslənilən
sevgiyə qarşılıq vermək üçün maşınını saxlatdı.
Anamın gözlərinə sanki qürurdan doğan sevinc
hissi hakim kəsilmişdi. Xalqımızda, xüsusən də
naxçıvanlılarda ali rəhbərə o qədər məhəbbət var
idi ki, balacasından-böyüyünə qədər hər kəs onu
sonsuz səbir və sevinclə gözləyirdi. Onun olduğu
maşını o qədər gül-çiçəyə qərq etmişdilər ki...
Ulu Öndər kənd camaatı ilə səmimi və mehriban
görüşdü. Bir neçə dəqiqəlik söhbətdən sonra kə-
narda dayandığımı görüb əli ilə məni işarə edərək,
anamdan bu cavan oğlan kimdir, – deyə soruşdu.
Anamın “oğlumdur” cavabından sonra bir qədər
ürkək və sevinc dolu baxışla onunla görüşməyə
tələsdim. Bayaqdan izlədiyim mənzərə – Ulu
Öndərin hər kəsə sonsuz mehriban və qayğıkeş
münasibəti məni ürəkləndirdi.
    Mürsəl müəllim sanki xoş xatirələrdən ayrılmaq
istəməyərək üzünü mənə sarı çevirdi və yaşadığı
səadəti mənimlə bölüşərək qeyd etdi ki, beləcə,
bu görüşdən sonra həyatımın ən xoşbəxt dəqiqələri
adlandırdığım zaman başladı...
    Heydər Əliyevin mənə yaxınlaşıb: “Oğlum,
bəs sən nə işlə məşğul olursan?” sualına Naxçıvan
Pedaqoji Texnikumunun tələbəsiyəm, – deyə
cavab verdim. Dərsdən çıxan kimi birbaşa evimizə
gəldiyimdən seminar dəftərlərim də əlimdə idi.

Sonrakı “yaxşı oxuyursan?” sualına
da müsbət cavabım onunla söh-
bətimizi daha yaddaqalan etdi.
Dəftərimi vərəqləyəndən sonra
üzünü mənə tərəf çevirib, deyəsən,
yaxşı oxuyursan, dəftərdəki yazı-
larından görünür, – dedi. O, hətta
mənimlə sağollaşanda bax maraq-

lanacağam səninlə dedi. O, dediyi kimi də etdi.
Bu görüşdən sonra təhsildə fərqlənən tələbə kimi
mənə biraylıq 120 manat təqaüd də verildi. Məhz
həmin gündən çiynimdə bir məsuliyyət hissi for-
malaşdı. Düzdür, dərslərimi yaxşı oxusam da,
hətta şəklim şərəf lövhəsindən asılsa da, həmin
görüş mənə dediyim sözü tutmaq və o əzəmətli
insanın etimadını doğrultmaq borcunu hər an hiss
etdirdi. İnanın ki, universitetdə çalışmağım, elmi
fəaliyyətimlə bağlı etdiyim bütün işlər, hətta
həyatda atdığım bütün addımlarda o görüşü xa-
tırladım və Ulu Öndərə sonsuz sevgi və məhəb-
bətim mənim yolumu daha da aydınlatdı. Onun
kimi qayğıkeş və mehriban insanla əl verib gö-
rüşdüyüm üçün özümü o qədər xoşbəxt hiss
edirdim ki... Ümummilli Liderin haqqımda
dediyi sözlər sanki ruhuma qol-qanad verirdi.
İndi də fəxr edirəm, həyatımın sonuna qədər
fəxr edəcəyəm ki, mən onunla görüşmək səadətinə
nəsib olmuşam.
    Qızım, həyatda çox şey qazanmışam. Amma,
sizə etiraf edim  ki, qazandığım bütün uğurların
başında o dahi insanla olan görüş durur. Bir
şeyi xüsusilə qeyd edərdim ki, Heydər Əliyev
nəinki Azərbaycanda, hətta dünya miqyasında
dahi şəxsiyyət, ali rəhbər idi. Onu ifadə etmək
üçün sözlərin aciz olduğunu düşünürəm. Bu
gün belə öz övladlarımla o görüşün hər anını
xatırladıqca sevincdən və fərəhdən gözlərim
yaşarır. Hərdən öz-özümə düşünürəm ki, onun
insanlara xüsusi qayğıkeşliyini kaş hər kəs gö-
rəydi. II Qarabağ müharibəsində Ali Baş Ko-
mandan cənab İlham Əliyev bizə şanlı zəfəri
yaşatdığında öz-özümə heyifsilənirdim ki, kaş
dahi şəxsiyyət Heydər Əliyev arzusunda olduğu
bu günü yaşayaydı. Amma bir şeylə təsəlli
tapıram və inanıram ki, Ulu Öndərimizin ruhu
şaddır. Çünki bizə miras qoyub getdiyi əmanəti –
layiqli varisi, xalqın qalib lideri Onun yolunu
ləyaqətlə davam etdirir. Vətənimizin ərazi bü-
tövlüyü, sabitliyi və inkişafı onun bizə ərməğan
etdiyi məqsədyönlü siyasətin bəhrəsidir. Şükürlər
olsun ki, ali rəhbərimizin layiqli irsi qorunur,
yaşadılır və gənc nəslə aşılanır.
    Mürsəl müəllim üzünü mənə tutub bir qədər
rahat və məmnun ifadə ilə, qızım, xalqla birgə ol-
maq, xalqdan dəstək almaqla bütün çətin mə-
qamlarda xalqa dayaq durmaq məhz dahi rəhbə-
rimizə yaraşırdı.

 – Mürsəl müəllim, bildiyimə görə Ulu Öndərin
100 illik yubileyinə siz də ərməğanla gəlmi-
siniz.

    – Bəli, universitetdə Ümummilli Liderin 100
illik yubileyi çərçivəsində müəllimlərimiz öz elmi
fəaliyyətləri ilə yubiley ilinə öz töhfələrini verirlər.
Bizim kafedramız da bu istiqamətdə çalışır. Belə
ki, artıq çapa hazırladığım “Azərbaycanın relikt
bitkiləri (Naxçıvan botaniki coğrafi rayonu daxi-
lində)” monoqrafiyam, Tibb fakültəsi tələbələri
üçün isə “Orqanizmlərdə ekosistemlər” adlı dərs
vəsaitlərim öz oxucusunu gözləyir.  
    “O qədər sevincli idim ki, həftənin əvvəli
dərsə qayıdanda elə hiss edirdim ki, mən
hamıdan yuxarıda dayanmışam”, – deyən mü-
sahibim sanki həmin günü, keçirdiyi xoşbəxt
dəqiqələri mənə də yaşatmağı bacarmışdı.
Onunla birgə mən də həmin ana şahidlik edirmiş
kimi gülümsünür, qarşımda məğrur və sevinclə
dayanan insanın sevinci və xoşbəxtliyinə şahidlik
edirdim.

Xoşbəxtliyin bir anı...
Əbədi xatirəyə dönən tarixi görüş...

    P.s. Mürsəl müəllimin xoşbəxt siması, danışığı ilə keçirdiyi hiss-həyəcanın birgə vəhdəti ürəklə
mövzuya başlamaq üçün mənə stimul idi. O danışdıqca Ulu Öndərin əzəmətli və qayğıkeş siması
gözlərimin önündə ucaldıqca ucalırdı. Mən düşünürəm ki, xalqa xidmət missiyasını öz həyat amalı
seçən, xalqı sevə-sevə, xalqdan güc alaraq elə xalqın özü olmağı bacaran Ulu Rəhbər onunla görüşən
hər kəsə o xoşbəxt anları yaşada bilmişdi. Mürsəl müəllimin xoşbəxtliyi isə hələ də həmin günkü
təravətini qoruyub saxlamaqda idi. O görüşün iştirakçısı olmayan mən isə Mürsəl müəllimin gözündəki
o məmnun və xoş ifadənin təsiri ilə tələsik qələmə sarılıram. Çünki ürəklə danışan bir kəsin fikirlərini
elə ürəklə də qələmə almalıyam.

     Muxtar respublikada ilk dəfə olaraq
beynəlxalq gimnastika turniri keçirilib.
Ümummilli Lider Heydər Əliyevin 100
illik yubileyinə həsr olunan və 2008-
2017-ci illər təvəllüdlü olanları əhatə
edən “Grace of nature” adlı turnirdə Azər-
baycandan və Qazaxıstandan 250-yə yaxın
gimnast medallar uğrunda mübarizə aparıb.
Dahi şəxsiyyətin yubileyinə həsr olunmuş
daha bir idman yarışı isə 100-ə yaxın
oğlan və qız idmançının qatıldığı uşaq,
yeniyetmə və gənclər arasında karate
üzrə Naxçıvan Muxtar Respublika turniri
olub. Naxçıvan Voleybol Federasiyasının
hesabat-seçki yığıncağı keçirilib və qu-
rumun yeni idarə heyəti müəyyənləşib.
Azərbaycan Voleybol Federasiyasının
prezidenti Şahin Bağırovun rəhbərlik
etdiyi nümayəndə heyəti ilə voleybolçu-
ların görüşü təşkil olunub, tədbir çərçi-
vəsində məşqçi və idmançıların hazırlıq
səviyyəsi yoxlanılıb, aid təşkilatlar arasında
əməkdaşlıq əlaqələrinin genişləndirilməsi,
Naxçıvan voleybolunun hazır kı vəziyyəti
və gələcək perspektivləri müzakirə edilib.
Ölkə və beynəlxalq miqyaslı arenalarda
çıxış edən bir neçə idmançımız cari ayı
uğurlu nəticələrlə tamamlayıb. Vüsal Se-
yidov XIII dünya şotokan çempionatında
gümüş, İnci Allahverdiyeva isə Türkiyənin
İstanbul şəhərində kadet, yeniyetmə və
gənclər arasında kikboksinq üzrə WAKO
Avropa birinciliyində bürünc medala sahib
çıxıb. Komanda yoldaşı Aysu Həşimova
isə Bakı İdman Sarayında reallaşan kik-
boksinq üzrə XXVII Azərbaycan çem-
pionatı və birinciliyində üçüncü olub.
“Grace of nature” beynəlxalq gimnastika
turnirində çıxış edən təmsilçilərimizdən
Təranə Əlizadə ikinci, Damla İsgəndərli
və Aydan Hüseynli isə üçüncü olublar. 
     Ötən ay bir qrup könüllü gəncin Nax-
çıvan şəhərində yaşayan şəhid ailələri
ilə görüşü təşkil olunub. Gənclər təşki-

latlarının üzvləri və könüllülər, eləcə də
Şahbuz rayon gəncləri üçün təlimçi-psi-
xoloq Ayxan Hüseynlinin “İnsan öz za-
manını yaradır...” mövzusunda şəxsi in-
kişaf təlimləri keçirilib. Gənclər və İdman,
Ekologiya və Təbii Sərvətlər nazirliklə-
rinin könüllülərinin iştirakı ilə “Təbiəti
birgə qoruyaq!” layihəsi çərçivəsində
Uzunoba gölü ətrafında təmizlik aksiyası
keçirilib. “Grace of nature” beynəlxalq
gimnastika turnirində və Naxçıvan Kiçik
və Orta Biznesin İnkişaf Mərkəzinin
təşkil etdiyi ardıcıl təlimlərdə könüllü
gənclərin iştirakı təmin olunub. Naxçıvan
şəhərində Ümummilli Lider Heydər
Əliyevin 100 illik yubileyinə həsr olun-
muş intellektual oyunlar üzrə çoxnövçülük
turnirində nazirliyin komandası 30 dövlət
qurumu arasında 3-cü yerin sahibi kimi
mükafatlandırılıb. Bundan əlavə, “Breyn
rinq” mərhələsinin qalibi olan təmsilçi-
lərimiz kuboka layiq görülüb.
    Hesabat ayı ərzində muxtar respub-
likanın şəhər və rayonlarında müxtəlif
idman növləri üzrə rayon (şəhər) birin-
cilikləri, təlimlər, intellektual oyunlar,
vətənpərvərlik motivli film nümayişləri,
viktorinalar, yaradıcılıq müsabiqələri,
ekskursiyalar, “Heydər Əliyev İli”nə,
27 sentyabr – Anım Gününə və şəhidlə-
rimizin xatirəsinə həsr olunan tədbirlər
təşkil olunub.

Naxçıvan Muxtar Respublikası 
Gənclər və İdman Nazirliyinin 

mətbuat xidməti

Naxçıvan idmanı yeni inkişaf mərhələsində 
Ölkəmizin hər yerində olduğu kimi, Naxçıvan Muxtar Respublikasında

da dövlət gənclər və idman siyasətinin davamlı icrası təmin olunur, bu
yöndə müxtəlif işlər həyata keçirilir. Gənc nəslin sağlam həyat tərzinə
cəlbi ilə zərərli vərdişlərdən uzaq tutulması, onların vətənpərvər ruhda
formalaşdırılması, müxtəlif sahələrdə inkişafı, yüksək potensiallı idmançı
nəslinin formalaşdırılması istiqamətlərində məqsədyönlü addımlar atılır. 

2023-cü il “Heydər Əliyev İli”dir

    Daxili Qoşunların Nax-
çıvanda yerləşən hərbi
birləşməsində “Xüsusi şə-
raitlərdə xüsusi təyinatlı
dəstənin hücumunu dəs-
təkləyən minaatan bata-
reyasının fəaliyyəti” mövzusunda  döyüş
atışlı taktiki-xüsusi təlim keçirilib.
    Təlimə cəlb olunmuş bölmələr “Hə-
yəcan” siqnalı ilə qaldırılaraq cəmləşmə
rayonuna çıxarılıb. Cəmləşmə rayo-
nunda minaatanların nişangah qurğuları
yoxlanılıb, artilleriya kəşfiyyat cihaz-
larına qulluq göstərildikdən sonra şəxsi
heyətlə hücum mövzusunda məşğələ
keçirilib və xəritə üzərində əməliy-
yatların planlaması aparılıb. Təlimin
növbəti mərhələsində bölmələr cəm-
ləşmə rayonunu tərk edərək atəş möv-
qeyi və çıxış həddinə doğru irəlilə-
yiblər. Ərazinin vizual kəşfi aparıl-
dıqdan sonra minaatan batareyasının
şəxsi heyəti atəş mövqelərini tutaraq

minaatan qurğularını
tam döyüşə hazırolma
vəziyyətinə gətirib. 

Təlimin ssenarisinə
uyğun taktiki fəaliy-
yətlərin praktiki icra

mərhələsində minaatan batareyası tə-
rəfindən şərti düşmənin müdafiəsinin
ön xəttində yerləşən döyüş mövqelərinə
atəş zərbələri endirildikdən sonra xüsusi
təyinatlı dəstə basqın fəaliyyətini icra
edib. Düşmənin artilleriya zərbələrinə
məruz qalan minaatan batareyası yer-
dəyişmə edərək yeni atəş mövqelərini
tutub. Ön xətt mövqeləri ələ keçirildikdən
sonra növbəti hədəflər kəşf edilərək mi-
naatan batareyasına məlumat verilib. 
    Komandirlərin bölmələri idarəetmə
bacarıqlarının və şəxsi heyətin fiziki
dözümlülüyünün artırılması məqsədilə
keçirilən təlimdə qarşıya qoyulmuş
məqsədlərə nail olunub.

Xəbərlər şöbəsi

Döyüş atışlı taktiki-xüsusi təlim keçirilib

Naxçıvan Dövlət Universitetində Amerika Bir-
ləşmiş Ştatlarında Mərkəzləşmiş College Board
nəzdində rəsmi fəaliyyət göstərən Naxçıvan Regional
SAT qeydiyyat və imtahan mərkəzində ilk imtahan
uğurla başa çatıb.  İmtahan mərkəzinin əməkdaşla-

rından ibarət heyətin nəzarəti, texniki dəstək və şəffaflıq şəraitində uğurla başa
çatdırılan imtahan prosesindən şagirdlər öz razılıqlarını bildiriblər. 
    Qeyd edək ki, Naxçıvan Regional SAT qeydiyyat və imtahan mərkəzi əvvəllər
imtahan vermək üçün uzaq məsafələri qət edərək xarici ölkələrə üz tutan şagird və
ailələrə dəstəyə və istedadlı gənclərimizin xaricdə təhsil arzularını reallaşdırmaq
məqsədi daşıyır. Mərkəzin fəaliyyətə başladığı qısa müddət ərzində onlarla şagirdin
müraciəti nəzərə alınaraq konsultasiya xidməti də göstərilib. 
                                             Naxçıvan Dövlət Universitetinin Televiziya, mətbuat və

ictimaiyyətlə əlaqələr bölməsi

İlk dəfə SAT imtahanı olub


